
Atlantic Petroleum nú eisini í Hálandi

Atlantic Petroleum er nú eisini partur av oljuleitingini í Hálandi. Tað eru bert 

fáar vikur síðani, at felagið tók stig til at gerast partur av oljuleiting í Norra. 

Nú felagið hevur sett kósina móti Hálandi er felagið virkið í ikki færri enn fýra 

londum. Fyrr hevur felagið eisini havt loyvi í írskum øki. Atlantic Petroleum 

hevur keypt ein ognarlut uppá 6% út fyri hálendsku strondina. Tað er á 

grunnum vatni, á dýpum uppá 35 til 40 metrar. Tað er oljufelagið Centrica, 

sum stendur sum fyristøðufelag fyri leitiloyvini E1, E2, E3 og E5 og liggja tey 

tætt við eitt leitiloyvi á bretskum øki, UKCS P.1899, sum Atlantic Petroleum, 

Centrica og GdF Suez tryggjaðu sær fyrr í ár. Ben Arabo, stjóri í Atlantic 

Petroleum er fegin um, at felagið nú eisini er við á hálendska landgrunninum. 

Við hesum loyvum fara tey at halda fram við at arbeiða við teimum 

møguleikum, sum tey hava ment í bretska partinum av økinum. Atlantic 

Petroleum fekk loyvini, tá felagið keypti oljufelagið Volantis.

